
«Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի 2019 թվականի միջոցառումների ծրագրին և ժամանակացույցին հավանություն տալու մասին» կառավարության որոշման նախագծի վերաբերյալ ստացված առաջարկությունների

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ սպորտի և երիտասարդության հարցերի նախարարություն
17.08.2018թ.
1/7/1088-18
	Նախագծի հավելված 2-ի 9-րդ կետում հստակություն մտցնել՝ մասնավորապես ՀՀ սպորտի և երիտասարդության հարցերի նախարարությունը նշելով որպես միայն 9.2 ենթակետի կատարող մարմին:
		Գտնում ենք, որ ՀՀ սպորտի և երիտասարդության հարցերի նախարարության ներգրավվածությունը 9.1 նոր խմբագրությամբ 8.1 կետի իրականացման հարցում ևս անհրաժեշտ է, հաշվի առնելով, որ այդ կետով նախատեսված միջոցառումը ենթադրում է քարոզչական աշխատանքների իրականացում: Հաշվի առնելով միջոցառման կարևորությունը նպատակահարմար է, որ ՀՀ սպորտի և երիտասարդության հարցերի նախարարությունը մնա որպես տվյալ միջոցառման համակատարող:

	

	ՀՀ տարածքային կառավարման և զարգացման նախարարություն
17.08.2018թ.
01/17.1/6318-18
	1. Նախագիծն առաջարկում ենք դիտարկել Նորմատիվ իրավական ակտերի մասին օրենքի պահանջների համատեքստում, որը կառավարության արձանագրային որոշումների ընդունում չի նախատեսում: Միաժամանակ, հարկ է նշել, որ կառավարության 08.06.2018թ. թիվ 667-Լ որոշմամբ հաստատված հավելվածի 2-րդ կետի համաձայն՝ կառավարությունն ընդունում է նորմատիվ, անհատական և ներքին (լոկալ) որոշումներ: Հայեցակարգերը, ռազմավարությունները, միջոցառումների ծրագրերը, որոնք վերաբերում են մեկից ավել պետական մարմինների, որպես կանոն, ընդունում է կառավարությունը՝ ներքին իրավական ակտի տեսքով:

2. Միաժամանակ տեղեկացնում ենք, որ նախագիծը ներկայացվել է ՀՀ մարզպետարաններ և Երևանի քաղաքապետարան քննարկման: Քննարկման արդյունքները վերջիններիս կողմից ստանալուց և ամփոփելուց հետո լրացուցիչ կներկայացվի տեղեկատվություն:

	1. Ընդունվել է:















2. Ընդուվել է ի գիտություն:

	1. Նախագիծը նախատեսվել է ՀՀ կառավարության ներքին իրավական ակտի տեսքով:

	ՀՀ տարածքային կառավարման և զարգացման նախարարություն
29.08.2018թ.
01/17.1/6689-18
	Նախագիծը քննարկվել է ՀՀ մարզպետարանների և Երևանի քաղաքապետարանի հետ, որի վերաբերյալ դիտողություններ և առաջարկությւոններ չկան:
	Ընդունվել է ի գիտություն:
	

	ՀՀ առողջապահության նախարարություն
20.08.2018թ.
ԱԹ/11.1/11803-18
	Հաշվի առնելով այն հանգամանքը, որ Նորմատիվ իրավական ակտերի մասին օրենքի համաձայն կառավարության արձանագրային որոշումն իրավական ակտ չէ՝ անհրաժեշտ է կառավարության որոշման բնույթը վերանայել և առաջնորդվել կառավարության 08.06.2018թ. Հայաստանի Հանրապետության կառավարության աշխատակարգը հաստատելու մասին թիվ 667-Լ որոշմամբ հաստատված աշխատակարգի 2-րդ կետով:

	Ընդունվել է:
		Նախագիծը նախատեսվել է ՀՀ կառավարության ներքին իրավական ակտի տեսքով:

	ՀՀ ազգային անվտանգության ծառայություն
21.08.2018թ.
11/770
	
Դիտողություններ և առաջարկություններ չկան:
	

-
	

-

	ՀՀ դատական դեպարտամենտ
22.08.2018թ.
ԴԴ-1Ե-6545
	
Դիտողություններ և առաջարկություններ չկան:
	

-
	
-

	ՀՀ պաշտպանության նախարարություն
22.08.2018թ.
ՊՆ/510-1312
	Նախագծի հավելված 2-ի 7-րդ և 8-րդ կետերը միավորել, միջոցառումը նախատեսել՝ Զինծառայողների շրջանում թմրամոլության դեմ պայքարի արդյունավետության բարձրացում և այդ գործընթացում իրավապահ մարմինների հետ համագործակցության ապահովում, իսկ ակնկալվող արդյունքը՝ Զինծառայողների շրջանում թմրամիջոցների, հոգեմետ նյութերի գործածման կանխարգելում և դրանց գործածման դեպքերի բացահայտում:

	Ընդունվել է:
	Կետերը միավորվել են:

	ՀՀ աշխատանքի և սոցիալական հարցերի նախարարություն
24.08.2018թ.
ՄԹ/ԱԿ-2-5/12065-18
	
Դիտողություններ և առաջարկություններ չկան:
	

-
	
-

	ՀՀ պետական եկամուտների կոմիտե
24.08.2018թ.
01/11-1/49246-18
	1. Նախագծի հավելված 1-ի 7-րդ կետի 2-րդ նախադասությունը բովանդակային առումով խմբագրման կարիք ունի:

2. Նախագծի հավելված 1-ի հերթական համարակալումը 13-րդ կետից հետո անհրաժեշտ է ուղղել:

3. Առաջարկում ենք հավելված 1-ի 3-րդ բաժնի 12-րդ կետի 3-րդ ենթակետում զարգացնել բառը փոխարինել բարձրացնել բառով:

4. Առաջարկում ենք նախագծի հավելված 2-ի 1-ին և 11-րդ կետերում որպես կատարող մարմին ընդգրկել նաև ՀՀ պետական եկամուտների կոմիտեին:

5. Նախագծի հավելված 2-ի 14-րդ կետում կառավարությանն առընթեր բառերը հանել:
	1. Ընդունվել է:



2. Ընդունվել է:



3. Ընդունվել է:




4. Ընդունվել է:




5. Ընդունվել է:

	1. Կետը խմբագրվել է:



2. Կատարվել է համապատասխան փոփոխություն:


3. Դրույթը խմբագրվել է:



4. Կատարվել է լրացում:



5. Բառերը հանվել են:


	ՀՀ ֆինանսների նախարարություն
24.08.2018թ.
01/8-5/15248-18
	1. ՀՀ վարչապետի ս.թ. հուլիսի 24-ի N 02/14.7/20103-18 հանձնարարականի 16-րդ կետի համաձայն՝ նախատեսվում է ընդունել ի գիտություն, որ ՀՀ կառավարությունն այլևս իրավասու չէ ընդունելու արձանագրային որոշումներ, որ անհրաժեշտության դեպքում նախագծերը ներկայացնել «Նորմատիվ իրավական ակտերի մասին» ՀՀ օրենքով նախատեսված որևէ այլ ակտի տեսքով: Ելնելով նշվածից՝ առաջարկում ենք Նախագիծը համապատասխանեցնել ՀՀ վարչապետի վերոնշյալ հանձնարարականի պահանջին:

2. Միաժամանակ հայտնում ենք, որ Նախագծով նախատեսվող մի շարք միջոցառումների իրականացումը, մասնավորապես, թմրամոլության և թմրամիջոցների ապօրինի շրջանառության դեմ պայքարում օպերատիվ-կանխարգելիչ և հատուկ միջոցառումների անցկացում (ՀՀ սահմանային անցակետերում և մաքսային հսկողության գոտիներում մաքսանենգ ճանապարհով թմրամիջոցների, հոգեմետ նյութերի և դրանց պրեկուրսորների փոխադրումների նկատմամբ հսկողության ուժեղացում, սահմանային արդյունավետ վերահսկողության ապահովում, ՀՀ ոստիկանության և պետական եկամուտների կոմիտեի կինոլոգիական կենտրոնների նյութատեխնիկական բազայի ընդլայնում, տարածաշրջանային «Կանալ» միջազգային օպերատիվ-կանխարգելիչ համալիր միջոցառմանը մասնակցության ապահովում), թմրամոլության և թմրամիջոցների ապօրինի շրջանառության հետ կապված՝ հասցրած վնասի վերաբերյալ իրազեկվածության բարձրացում (հատուկ հեռուստահաղորդումների, թեմատիկ ֆիլմերի ու սոցիալական տեսահոլովակների պատրաստում և ցուցադրում, զեկույցների նախապատրաստում և սեմինարների անցկացում), ՀՀ իրավապահ մարմինների իրավասու ստորաբաժանումների ծառայողներին ԱՊՀ և ՀԱՊԿ անդամ պետությունների իրավապահ մարմինների ուսումնական հաստատություններում վերապատրաստման և գիտելիքների կատարելագործման այլ ծրագրերին ներգրավում, ՀՀ-ում միջազգային փորձի ներդրման նպատակով խորհրդակցությունների և սեմինարների անցկացում, ՀՀ ոստիկանության, ՀՀ արդարադատության նախարարության քրեակատարողական հիմնարկների, Պետական եկամուտների կոմիտեի իրավասու ստորաբաժանումների նյութատեխնիկական վերազինման ապահովում, թմրամիջոցներ կամ հոգեմետ նյութեր գործածող անձանց վերականգնողական միջոցառումներ (վերը նշված նյութերի գործածումը դադարեցրած, ռեմիսիայի շրջանում գտնվող, բուժման կուրսն ավարտած անձանց ինտեգրումը հասարակություն, սոցիալական ծրագրերում թմրամոլության հակում ունեցող անձանց սոցիալ-վերականգնողական օգնության ցուցաբերում), բնակչության ակտիվ հանգստի կազմակերպում, առողջ կենսակերպի արմատավորում, անչափահասների և երիտասարդության շրջանում առողջ ապրելակերպին նվիրված սպորտային, առողջարարական և զանգվածային մարզական միջոցառումների իրականացում և այլն, ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն (ֆինանսական գնահատականը ներկայացված է մասամբ՝ միայն ՀՀ ոստիկանության մասով):

3. Նախագծի տեղեկանքի համաձայն՝ Նախագծի ընդունումը ՀՀ ոստիկանության իրավասու ստորաբաժանման նյութատեխնիկական վերազինման ապահովման նպատակով կառաջացնի ՀՀ պետական բյուջեից լրացուցիչ շուրջ 80,745.8 հազար դրամի հատկացման անհրաժեշտություն, մինչդեռ այդ նպատակով ՀՀ կառավարության ս.թ. հուլիսի 10-ի՝ «Հայաստանի Հանրապետության 2019-2021 թվականների պետական միջնաժամկետ ծախսերի ծրագիրը հաստատելու մասին» N 797-Ն որոշմամբ համապատասխան ֆինանսական միջոցներ նախատեսված չեն: 

	1. Ընդունվել է:










	

2. Ընդունվել է ի գիտություն:
Նախագծով նախատեսվող ֆինանսական ծախսերը կիրականացվեն ոստիկանությանը հատկացված միջոցների հաշվին: 




	1. Նախագիծը նախատեսվել է ՀՀ կառավարության ներքին իրավական ակտի տեսքով:

	ՀՀ կրթության և գիտության նախարարություն
24.08.2018թ.
02/08.1/11448-18
	1. Նախագծի հավելված 2-ի 10-րդ կետի Միջոցառման անվանումը սյունակում աշակերտների բառի փոխարեն լրացնել սովորողների բառը:

2. Միաժամանակ տեղեկացնում եմ, որ համաձայն Կառավարության կառուցվածքի և գործունեության մասին օրենքի 10-րդ հոդվածի 9-րդ մասի՝ ՀՀ կառավարությունն այլևս իրավասու չէ ընդունել արձանագրային որոշումներ:
	1. Ընդւնվել է:




2. Ընդունվել է:
	1. Դրույթը խմբագրվել է:



2. Նախագիծը նախատեսվել է ՀՀ կառավարության ներքին իրավական ակտի տեսքով:



	ՀՀ գլխավոր դատախազություն
1.09.2018թ.
04/20/9859-18
	
Դիտողություններ և առաջարկություններ չկան:

	
	



ՈՍՏԻԿԱՆՈՒԹՅՈՒՆ

